
Ariketak

Aitortzen dot 

Landuko dittugunak:

Ez daukat goserik ≠ Ez daukat gosea
IKASMAILLA:DBH
TALDIA: bakarka 
HELBURUA:  -rik partitibua ezezko esaldixetan agertzen diran adibide desberdiñak ziharka eskaintzia eta erabiltzeko kontestua eskeintzia.

MATERIALA: 

AZALPENA:  

Koldo Izagirrek idatzittako poema bat irakurriko dugu. Poema honetan ezezko esaldixak eta -rik partitiboaren egitturia behin baiño gehixagotan agertzen dira. Irakurketaren lehenengo atala taldeka zein bakarka egin leike, irakasliaren esku. Irakurri ostian ulermen galderak edo zalantzak argitzeko aukeria emon eta ia idazliarekin identifikatzen diran ala ez galdetu ikasliei. Identifikatuko balira, ze ideia edo lerrorekin identifikatzen diran gehixen galdetu. Solasaldixa egitteko aukeria emoten badau, denbora tarte bat hartu leike poemaren inguruan berba egitteko. Bukaeran, antzerako egitturia eta mamiña daukan bertso edo poema labur bat sortzia proposatu ikasliei, baiña ikasle bakoitzak bere esperientzia edo ikuspegixa islatuz eta norbere nahixak eta desiuak azalduz. Eranskiñeko beheko eskemia erabilli leike horretarako, nahi izanez gero. Sormen fase honetan idatzi biharrekua gramatika aldetik zuzena izatea komeni danez, idatzi bittartian irakasliak gertutik zaindduko dittu ikasliak, eta akatsik ikusten badau, 

-rik partitiboaren erabillera okerra (edo eza) kasu,  zuzendu egingo dau.  Ikasliek ez dabe euren poemaren  azpixan siñatuko, orrixaren atzekaldian jarriko dabe izena. Bukaeran irakasliak poema danak jaso eta birpasatuko dittu badaezpada, eta akatsik aurkitzen  badau, zuzendu egingo dau. Ondoren, ikaslien artian banatuko dittu. Ikasliak, banan-banan, tokatu jakuen poema ahoz gora eta ozenki danen aurrian irakurriko dabe. Ikasliei arreta jartzeko eskatu, poema danak entzun eta gero, gehixen gustatu jakuena aukeratuko biharko dabe eta. Bukaeran, danon artian aukeratutakua zeiñek idatzi ete daben asmatzen ahalegindduko dira.

Oharra: ikasliari eskatzen jakon bakarkako sormen lana nekezegixa dala pentsatu ezkero, poema biñaka edo talde txikixetan osatzia be proposatu leike.

Eranskiña
AITORTZEN DUT

Hemen daukazu Koldo Izagirre idazliaren poema bat:

Ez dudala iñoiz komunetako ate

ostean deus izkribatu

ez dudala iñoiz neskarik ukitu

begiekin ezik

ez dudala iñoiz ukabilletatik negar egin

ez diodala iñoiz gauari musurik 

eman ezpaiñetan

ez diodala iñoiz arraun egin ametsak gaindi

ez diodala iñoiz bihotzari 

hatzazalik zorrozten utzi

ez naizela iñoiz ezertaz gozatu

ez dudala iñoiz ispillurik 

harrika apurtu

ez dudala iñoiz itsasoa 

orratz batez lehertu nahi izan

ez dudala iñoiz poeten bertsorik 

buruz ikasi  

ez naizela iñoiz errekan 

billuzik baiñatu

ez dudala iñoiz mapamundirik erre

ez dudala iñoiz lapurtutako 

motoarekin kopeta hautsi

aitortzen dut

damu naiz.

Itxaso ahantzia, 1976.

Poetak iñoiz egin ez dittuan gauzak zerrendatzen dittu, eta bukaeran honek ez egittiaz damutzen dala konfesatzen dau. Eta zuk, zer egin nahi ziñuke bizitzan eta ez dozu oinddiokan egin? Zer egin ez izanaz damutzen zara? Osatuizu zure poema.

Ez dudala iñoiz .......................................................

..........................................

ez ........................................................  

ez  .......................................................

ez .............................................

ez  ........................................................

ez ........................................................

ez.....................................................

aitortzen dut

damu naiz.

Gehixago eta hobeto programaren bultzatzailliak: Bergarako Udaleko Euskara Zerbitzua, Jardun euskara elkartia, San Martin eskola, Mariaren Lagundia ikastola, Aranzadi ikastola, Ipintza institutua eta Eibarko Berritzegunia.

